
 ОSNOVNI PODACI O ŠKOLI  
 

U poslijeratnom periodu u tadašnjoj Kraljevini Jugoslaviji nije bilo mnogo škola. Uglavnom su 

bile zastupljene vjerske škole i mektebi koji su funkcionisali po kućama, često u tajnosti, a 

nastavu su izvodili imami kao islamski vjeroučitelji. Nastava se zasnivala na izučavanju historije 

islama i opismenjavanju na arapskom pismu arebici. 

Među prvim osnovnim školama na području današnje općine Tutin bila je i Osnovna škola u 

Delimeđu. Godine 1925. upisana je prva generacija učenika, koja je bila veoma raznolika po 

uzrastu, jer je obuhvatala svu djecu od sedam do petnaest godina starosti. U početku su to 

uglavnom bila muška djeca iz porodica. 

Bila je to velika promjena na Donjoj Pešteri, koja je naišla na burne reakcije mještana, a često i 

na otpor i odbijanje. S obzirom na to da je riječ bila o državnoj školi, koja se razlikovala od 

tadašnjih vjerskih škola i mekteba, kod većine roditelja izazivala je nepovjerenje i odbijanje da 

svoju djecu upišu u nju. Izbjegavajući da pošalju djecu u, kako su je tada nazivali, „đaursku“ 

školu, roditelji su često prikazivali da su djeca starija nego što jesu i da su prerasla dob za 

polazak u osnovnu školu. Za žensku djecu nerijetko su tvrdili da imaju određene fizičke ili 

mentalne poteškoće, da slabije vide ili čuju, kako bi prikazali da nisu sposobna pratiti nastavu. 

Zbog velikog otpora stanovništva prema ovoj novini na Donjoj Pešteri, kao i zbog sumnje da će 

„đaurska“ škola opstati i nastaviti s radom u Delimeđu, u školskoj 1926/27. godini nije upisan 

prvi razred. Tek naredne, 1927/28. školske godine, ponovo je upisana generacija učenika prvog 

razreda, čime je formirana druga generacija učenika. I ona je bila veoma raznolika po starosnoj 

dobi, a većinu su činili dječaci. Od te godine pa nadalje redovno su upisivani učenici prvog 

razreda svake školske godine. 

U tom periodu osnovno obrazovanje trajalo je četiri godine i, prema tadašnjem sistemu, 

odgovaralo je današnjem osmogodišnjem osnovnom obrazovanju. Nakon toga školovanje se 

moglo nastaviti u tadašnjim gimnazijama, što bi odgovaralo višim razredima današnjeg 

osnovnog obrazovanja i početku srednjoškolskog obrazovanja. Ovakav sistem osnovnog 

obrazovanja trajao je sve do 1952. godine, kada je uvedeno obavezno osmogodišnje školovanje u 

trajanju od osam godina. 



  

3 
 

Na Donjoj Pešteri, u selu Delimeđe, krajem sedamdesetih i početkom osamdesetih godina 

prošlog stoljeća funkcionisalo je i srednje usmjereno obrazovanje, iz kojeg je u periodu od 1979. 

do 1984. godine izašlo pet generacija učenika. U tom periodu izgrađena je i nova školska zgrada 

koja je, prema svom izgledu, veličini i funkcionalnosti, bila među najmodernijim školskim 

objektima u Republici Srbiji. Godine 1980. učenici osnovne škole prešli su u novu zgradu, dok 

su u dvije starije školske zgrade ostali učenici usmjerenog obrazovanja. Školske 1983/84. godine 

i oni su prešli u novu školsku zgradu, a završetkom te školske godine prestalo je postojati 

usmjereno obrazovanje u Delimeđu. Od tada pa do danas škola u Delimeđu obavlja svoju 

osnovnu djelatnost – osnovno obrazovanje i odgoj učenika. 

Škola u Delimeđu, kao matična škola, počela je s radom 1925. godine. Ove godine navršava se 

101 godina od njenog osnivanja i kontinuiranog rada. U novoj školskoj zgradi nastava se odvija 

u osam učionica, šest kabineta i fiskulturnoj sali. Škola također raspolaže bibliotekom, 

učeničkom kuhinjom, svečanom salom, kao i svim ostalim pratećim prostorijama neophodnim za 

nesmetano odvijanje nastavnog procesa. 

 

Slika 1. Fiskulturna sala i školski atrijum u MOš ,,25. maj” Delimeđe 

Isturena odjeljenja škole su: 

a) Osmorazredne škole: Melaje, Koniče i Morani; 

b) Četvororazredne škole: Baćica, Čarovina, Pružanj, Gurdijelje i Dobri Dub. 

Naša škola djeluje kroz više isturenih odjeljenja koja omogućavaju djeci iz udaljenijih mjesta da 

pohađaju nastavu u blizini svog doma. Svako od njih ima svoju posebnost i važnu ulogu u 

obrazovnom procesu naše zajednice. 

 

 

 

          

 

Slika 2. Mreža škola, izdvojena odeljenja sa matičnom školom ,,25 maj” Delimeđe 

 

 

IO Gurdijelje IO Pružanj IO Dobri Dub 

IO Baćica IO Melaje OMŠ 25. maj 

Delimeđe 

IO Koniče IO Čarovina IO Morani 

Podaci o izdvojenim odjeljenjima 

1. Melaje 

Izdvojeno odjeljenje u Melaju je osmogodišnja škola i jedno od naših najvećih odjeljenja. 

Učenici ovdje završavaju sve razrede osnovnog obrazovanja. Melaje ujedno predstavlja i 

centralnu tačku za učenike iz Baćice koji nakon četvrtog razreda prelaze ovdje na dalje 

školovanje. 

2. Koniče 

Izdvojeno odjeljenje u Koniču je osmogodišnja škola smještena u prekrasnom prirodnom 

okruženju. Udaljena je 8 kilometara od matične škole u Delimeđu.  Godine 1968/1969. počinje sa 

radom četvororazredna škola u privatnoj kući Aleme Kurtanović, udate Biševac. Od 1973. 

gdoine u Koniču radi potpuna osmorazredna škola u zgradi namenski građenoj za školu.1 Danas 

je škola u Koniču takođe osmorazredna. Poseban izazov za ovu školu predstavljaju duge i oštre 

zime, koje često otežavaju rad i učenicima i nastavnicima. Ali uprkos tome škola uspješno 

funkcioniše zahvaljujući predanosti cijele zajednice. 

3. Morani 

Odjeljenje u Moranima je osmogodišnja škola koja već dugi niz godina predstavlja važno 

obrazovno središte u ovom kraju. Smještena u mirnom, brdovitom predjelu, škola pruža djeci 

sigurno okruženje za rad.  Nastava se ranije odvijala kroz dvije smjene sa velikim brojem 

učenika sve do sredine 90-tih kada je brojno stanje učeniko krenulo da opada zbog veliki 

migracija izazvanih nestabilnim stanjem u državi. Već od kraja 90–tih u nižim razredima nastava 

je počela da se izvodi u kombinacijama od po dva razreda u jednom odjeljenju, a od septembra 

2020. godine broj učenika u prvom ciklusu je pao ispod 10 i od tada do danas nastava u prvom 

ciklusu u školi u Moranima izvodi se u tzv ,,nepodijeljenoj školi“ gdje jedan učitelj vodi sva 

četiri razreda sa svega nekoliko učenika. Ista situacija je i u drugom ciklusu od petog do osmog 

razreda što je sve skupa školu u Moranima nažalost dovelo na rubu egzistencije. Školska zgrada 

u Moranima je renovirana jednom i u takvom stanju je i sada. 

 
1 Šefkija Numanović, Koničani, Tutin, 2004, str. 24. 

4. Baćica 

Izdvojeno odjeljenje u Baćici je četvorogodišnja škola smještena u mirnom seoskom okruženju, 

idealnom za prve školske korake. Nakon završetka četvrtog razreda, učenici iz Baćice svoje 

školovanje nastavljaju u Melaju, gdje se lako uklapaju zahvaljujući dobro postavljenim 

temeljima koje steknu upravo ovdje.  U ovoj školskoj zgradi uz manje izmjene i dorade nastava 

je izvođena sve do 2013. godine gdje je u posljednjim godinama školska zgrada bila u jako 

lošem stanju. Godine 2013. pokrenuta je akcija izgradnje nove školske zgrade čije je finansiranje 

većinski snosio mještanin Baćice i bivši učenik ove škole gospodin Hasib Zuković uz podršku 

mještana , prijatelja i rodbine koji su davali svoje priloge srazmjerno svojim mogućnostima. 

5. Pružanj 

Izdvojeno odjeljenje u Pružnju je četvorogodišnja škola u kojoj, zbog manjeg broja učenika, 

nastava često funkcioniše kroz kombinovana odjeljenja.  Početak opismenjavanja stanovništva 

sela Pružnja datira mnogo ranije od izgradnje same školske zgrade u selu. Budući da Pružanj 

pripada mjesnoj zajednici Melaje to su i  Pružljani pohađali prva četiri razreda u Melaju koliko je 

tada imalo, a od petog do osmog  razreda nastavljali su školovanje u Delimeđu, da bi kasnije svih 

osam razreda pohađali u Melaju kada je osmorazredna formirana i u Melaju. Ovakav način 

školovanja trajao je sve do 1968. godine kada je bila spremna nova školska  zgrada i u samom 

selu Pružnju. U školskoj1968 /69. godini u novoj školi u Pružnju bilo je ukupno 32 učenika. Od 

školske 2023 / 24. godine škola u Pružnju broji manje od deset učenika i nastava se izvodi u tzv 

nepodijeljenoj školi gdje nastavu izvodi jedan nastavnik. 

6. Čarovina 

Izdvojeno odjeljenje u Čarovini je četvorogodišnja škola koja se, također, odlikuje malim brojem 

učenika. Nakon četvrtog razreda, učenici nastavljaju školovanje u Delimeđu. Sve do početka 80-

ih godina stanovništvo sela Čarovina opismenjavalo se u osnovnoj školi u Delimeđu čijoj 

mjesnoj zajednici pripada i Čarovina.  Od 1970. godine prvi put u selu Čarovina počinje 

izvođenje nastave prvog ciklusa i to u privatnim kućama među kojima je bila i kuća Avdije 

Lekovića. Prvi učitelji koji su ponijeli pero istorije u ovom selu bili su Rešad Ličina i njegova 

supruga Dragica Ličina. Ovakav način izvođenja nastave prvog ciklusa obrazovanja ostaje sve 

do 1980. godine kada je novosagrađena  škola u selu bila spremna da primi svoje prve đake. Sa 

završetkom školske 1982 / 83. godine iz sela odlaze učitelji Dragica i Reško Ličina. Nakon 

njihovog odlaska kroz školu je prošlo više učitelja nastavljajući da ponosito nose svjetlost 

opismenjavanja i obrazovanja 

7. Gurdijelje 

Odjeljenje u Gurdijelju nalazi nedaleko od Matične škole u Delimeđu. Zbog manjeg broja djece, 

nastava se odvija u kombinovanim odjeljenjima. Po završetku četvrtog razreda, učenici 

nastavljaju školovanje u Delimeđu. 

8. Dobri Dub 

Kao i u većini sela našeg kraja tako se i u Dobrom Dubu  u ranom poslijeratnom periodu 

opismenjavanje stanovništva  vršilo u džamijama u okviru mektebske nastave i to u početku 

tajno. Kasnije, sa otvaranjem osnovnih škola  nakon 1950. godine počela je sa radom osnovna 

škola u Dobrom Dubu koja je svoju djelatnost obavljala u mektebskim prostorijama jer drugih 

prostorija nije bilo koje bi se u tu namjenu mogle iskoristiti. Nakon 1960. godine počela je 

izgradnja prve školske zgrade koju su radili u tom periodu poznati ,,Dibrani zidari“. Zgrada je 

završena i puštena  u rad 1965. godine. Nastavu u ovoj školi pohađali su učenici iz sela Dobrog 

Duba, Plenibaba i Koniča. Nova zgrada imala je ukupno 3 učionice, hodnik i malu zbornicu što 

nije bilo dovoljno prostorija za veliki broj učenika koji je upisan u školu.  Škola je funkcionisala  

kroz dvije smjene, a pri tom je jedan razred uvijek morao boraviti u jednoj obližnjoj iznajmljenoj 

privatnoj kući. Na ovaj način osnovna osmogodišnja škola u Dobrom Dubu obavljala je svoju 

djelatnost skoro jednu deceniju kada je pokrenuta inicijativa od strane mještanina i odbornika 

Tahira Balića koji je tražio od Opštinske uprave da se proširi školska zgrada za još dvije 

prostorije gde bi jedna bila učionica, a druga mjesna kancelarija. Inicijativa i akcija o proširenju 

postojeće školske zgrade dobila je drugi tok, pa je uticajem i podrškom Abdulaha Kurtanovića, 

ali i drugih uglednih i priznatih  mještana iz Koniča koji su  u tom periodu bili na  funkcijama u 

Tutinu  akcija je preusmjerena na izgradnju nove školske zgrade u Koniču. 

Nova školska zgrada u Koniču završena je 1973. godine i uz nju je napravljena i prostorija za 

mjesnu kancelariju koja je do te godine za sela Dobri Dub, Plenibabe i Koniče bila u Moranima. 

Od 1973. godine u Dobrom Dubu ostala je četvororazredna škola, a djeca su po završetku 

četvrtog razreda nastavljala da pohađaju nastavu u drugom ciklusu u školi u Koniču i tako je isto 

i sada. 

Nova školska zgrada u Dobrom Dubu ponovo je izgrađena 2012. godine uz inicijativu i 

orgaizaciju mještanina Dobrog Duba i učitelja ove škole Ahma Balića. U novoj školi  tehnički 

uslovi za izvođenje nastave  su poboljšani, što je doprinijelo modernizaciji i poboljšanju 

cjelokupnog nastavnog procesa. 

 

 

 

 

 

 

 

 

 

 

 

 

         Autor teksta: 

         Bekir Pepić 

POČETAK NOVE ŠKOLSKE 2025/26. GODINE U OSNOVNOJ 

ŠKOLI ,,25. MAJ” DELIMEĐE 

SEPTEMBAR 

 

Početak nove školske godine u Osnovnoj školi „25. maj” u Delimeđu obeležen je svečanim 

prijemom đaka prvaka, koji su po prvi put zakoračili u školske klupe. Ovaj poseban dan bio je 

ispunjen radošću, uzbuđenjem i toplom dobrodošlicom koju su im priredili učitelji, stariji učenici 

i uprava škole. Za najmlađe učenike organizovan je prigodan program, kroz koji su im stariji 

drugari poželeli srećan početak školovanja, uz pesmu, himnu, recitacije i osmeh.  

Školska 2025/2026. godina počela je 1. septembra 2025. godine u IO Melaje. U prvi razred 

upisano je ukupno 11 učenika. Prve školske dane obilježili su međusobno upoznavanje učenika, 

prilagođavanje školskom okruženju i upoznavanje sa školskim pravilima. Učenici su s radošću 

započeli svoje školovanje, pokazujući interesovanje za rad i učenje.  

 

Slika 3. Doček prvaka u IO Melaje 

Slika 4. Doček prvaka u IO Baćica 

Prvaci su upoznali svoje učitelje, učionice i nove drugove, čime je započelo jedno važno 

poglavlje u njihovom životu: put znanja, druženja i odrastanja. Direktor škole obratio se 

prisutnima toplim rečima dobrodošlice, istakavši značaj obrazovanja i zajedništva, kao i ulogu 

škole u razvoju svakog deteta. Posebnu zahvalnost uputio je roditeljima na poverenju, naglasivši 

važnost saradnje između škole i porodice. Osmesi na licima prvaka, njihova radoznalost i 

uzbuđenje najlepša su slika početka nove školske godine.  

Školski pedagog Mersad Ukić i školski psiholog Enes Aljović, od aprila do juna 2025. godine 

obavili su procenu zrelosti za polazak u školu, pa tako u generaciji prvaka 2025/26. godine 

imamo ukupno 37 učenika. Od ovog broja raspodela učenika prema broju učenika u odeljenja  u 

izdvojenim odeljenjima je sledeća: 

Tabela 1. Broj prvaka u školskoj 2025/26 godini 

ŠKOLE BROJ UČENIKA 

Delimeđe 8 

Melaje 11 

Koniče 7 

Morani 1 

Dobri Dub 3 

Baćica  4 

Pružanj 1 

Čarovina 1 

Gurdijelje 1 

UKUPNO 37 

 

Nova školska godina donosi nove izazove, ali i prilike za učenje, napredovanje i stvaranje lijepih 

uspomena.  

Rekonstrukcija svečane sale i MOŠ ,,25 maj” Delimeđe 

5. 09. 2025. godine 

Početak nove školske godine u Matičnoj školi započinje u veoma radnoj atmosferi. U svečanoj 

sali zamenjena je dotrajala aluminijumska stolarija sa novim i toplotno efikasnijim pvc profilom. 

Svečana sala sa atrijumom i uređenom baštom postaje mesto koje ni jednog posetioca neće 

ostaviti ravnodušnim. 

  

 

Slika 5. Rekonstrukcija svečane sale  u MOŠ ,,25. maj” Delimeđe 

Ovu izuzetno značajnu rekonstrukciju donirao je Elvis Zekić iz Melaja. Direktor škole, svi 

zaposleni i roditelji se najsrdačnije zahvaljuju donatoru. 

Evropski dan jezika, ,,European day of languages”, radionica u MOŠ ,,25. maj” Delimeđe  

28. 09.2025. godine 

 

Slika 6.  Evropski dan jezika u MOŠ ,,25. maj” Delimeđe 

U Osnovnoj školi organizovano je obilježavanje Evropskog dana jezika, koje je proteklo u duhu 

multikulturalnosti, kreativnosti i zajedništva. Program je osmislila i realizovala školska 

bibliotekarka, koja je na početku događaja upoznala učenike i nastavnike sa značajem ovog 

datuma. Istaknuto je da se Evropski dan jezika obilježava širom Evrope s ciljem podsticanja 

učenja stranih jezika, razvijanja tolerancije i uvažavanja kulturne i jezičke raznolikosti. 

Prisutnima je upućena srdačna dobrodošlica, uz poruku da kroz igru i kreativan rad mogu otkriti 

ljepotu i bogatstvo jezika. 

Događaj je realizovan u školskom holu, ispred biblioteke, koji je bio prigodno ukrašen 

zastavicama evropskih zemalja, kartonskim oblačićima sa pozdravima na različitim jezicima, kao 

i učeničkim radovima. Ovakav ambijent doprinio je stvaranju prijatne i podsticajne atmosfere, 

dostupne učenicima svih uzrasta. 

U fazi planiranja ostvarena je saradnja sa nastavnicima razredne i predmetne nastave, te su 

zajednički osmišljene aktivnosti prilagođene uzrastu i jezičkom nivou učenika. Pripremljen je 

raznovrstan materijal, poput kartona, bojica, flomastera i papira u boji, kao i primjeri zastava i 

riječi na različitim evropskim jezicima, koji su poslužili kao inspiracija za rad.  

Realizacija aktivnosti obuhvatila je sve razrede. Učenici prvog razreda bavili su se bojenjem 

zastava evropskih zemalja, pri čemu su, uz pomoć učitelja, učili nazive država i upoznavali se sa 

njihovim obilježjima. Učenici drugog, trećeg i četvrtog razreda izrađivali su kartonske balone u 

koje su upisivali riječi poput „hvala“, „volim te“, „izvini“ i „dobar dan“ na različitim jezicima, 

upoređujući njihovo značenje i izgovor. 

 

 

Slika 7. Evropski dan jezika u MOŠ ,,25. maj” Delimeđe 

Stariji učenici takođe su aktivno učestvovali u programu. Peti razred prikupljao je i prevodio 

poznate izreke sa stranih jezika, čiji su radovi bili izloženi na  panoima. Učenici šestog razreda 

osmislili su stripove na engleskom jeziku, pokazujući kreativnost i jezičke vještine. 

 

Slika 8. Evropski dan jezika u MOŠ ,,25. maj” Delimeđe 

Sedmi razred predstavio je znakovni jezik kroz edukativne postere, ukazujući na značaj inkluzije 

i razumijevanja osoba koje ga koriste. Učenici osmog razreda izrađivali su stripove na 

njemačkom jeziku, demonstrirajući znanje i smisao za izražavanje kroz ilustraciju i tekst. 

Obilježavanje Evropskog dana jezika proteklo je uspješno, uz veliko interesovanje i aktivno 

učešće učenika. Ovaj projekat doprinio je razvijanju svijesti o značaju jezika, podstakao 

radoznalost i kreativnost, te još jednom pokazao koliko je važno njegovati toleranciju i 

međusobno razumijevanje kroz učenje jezika. 

OKTOBAR 

 

20.  10. 2025. godine 

I ove jeseni su učenici osmog razreda, njih 24, u okviru biološke i matematičke sekcije Matične 

škole posadili su razne biljke u dvorištu i atrijumu škole. Prvi put su učenici posadili  razne 

lukovice: zumbule, lale, narcise kao i mirisne biljke lavande i bosiljka.  

 

Slika 9. Sadnja biljaka, matematička i biološka sekcija u MOŠ ,,25. maj” Delimeđe 

U dvorištu je zasađeno 57 sadnica, među kojima su se našli beli bor, crni bor, pančićeva 

omorika, liqudambar i breza. Naši učenici su saznali da su najlepši svetski parkovi nicali 

zahvaljujući timovima ljudi koji poznaju biologiju i matematiku. Tako su nastali stilovi: grčki, 

rimski, francuski, motomanski i engleski tip. Tako je i naš tim činio nastavnik matematike 

Samed Demirović i nastavnik biologije Hasan Hasanović. 

Slika 10. Sadnja biljaka, matematička i biološka sekcija u MOŠ ,,25. maj” Delimeđe 

Učenici su i ove godine nastavili formiranje parla/vrta u dvorištu škole gde je osnovni cilj da 

demonstriramo red , harmoniju, obrazovanje i kultuiru koja vlada u našoj ustanovi. Učenici su 

istakli važnost zajedničkog delovanja i veliki cilj formiranja parka koji se može ostvariti samo 

timskim radom više stručnjakaq 

 

Slika 11. Sadnja biljaka, matematička i biološka sekcija u MOŠ ,,25. maj” Delimeđe 

Jedan od najvećih svetskih pejzažnih arhitekata Lanselot Braun , čiji je nadimak bio Kapacitet, je 

smatrao da vrt treba posmatrati kao umetničko delo. 

Dječija nedjelja  

13 - 15. 10.2025. godine  

 

Slika 12. Obilježavanje dječije nedjelje u biblioteci kroz izradu projekta ,,Drvo lijepih poruka” 

Tokom pripreme Dječije,  bubliotekarka, Amina Latović, odabrala je aktivnosti koje povezuju 

kreativni rad, kratke edukativne sadržaje i druženje. U saradnji s učiteljima utvrdila je raspored 

dolazaka u biblioteku i pripremila materijal potreban za radionice: karton, flomastere, bojice, 

papiriće u boji,  knjige i slično. 

Učenici su posjećivali biblioteku po razredima i zajedno sa školskom bibliotekarkom izrađivali 

„Drvo lijepih poruka” 

Svako dijete napisalo je lijepu riječ ili poruku o prijateljstvu, zahvalnosti i dobroti. Poruke su 

postavljene isušeno granje, gde su učenici imali mogućnost raditi na prirodnim materijalima,  

koje je bilo smješteno u centru biblioteke.  

 

Slika 13. Obilježavanje dječije nedjelje u biblioteci kroz izradu projekta ,,Drvo lijepih poruka” 

Učenici su zatim čitali poruke jedni drugima, a aktivnost je izazvala posebno oduševljenje.  

Posebnu pažnju privukao je maskenbal, na kojem su djeca, uz pomoć učiteljice i roditelja, 

osmislila i izradila maštovite kostime inspirisane jesenjim motivima. Lišće, cvijeće, šumski 

plodovi i razigrane boje jeseni oživjeli su kroz dječiju kreativnost, stvarajući pravu malu scenu 

prirode u učionici. 

  

Slika 14. Obilježavanje dječije nedjelje u MOŠ ,,25. maj” Delimeđe 

Učenici su s ponosom predstavili svoje maske, pokazujući trud, maštu i radost koju su uložili u 

njihovu izradu. Kroz smijeh, igru i druženje, razvijali su osjećaj zajedništva i međusobnog 

uvažavanja. Prostor je bio dodatno ukrašen motivima oblaka, kiše i jesenjih kišobrana, što je 

doprinijelo toploj i prijatnoj atmosferi. Dječija nedelja u izdvojenom odjeljenju u Koniču 

protekla je u vedrom i razigranom duhu, uz mnoštvo kreativnih aktivnosti koje su obradovale 

najmlađe učenike. 

 

Slika 15. Obilježavanje dječije nedjelje u IO Koniču 

Obilježavanje Dječije nedelje u Koniču još jednom je pokazalo koliko su ovakve aktivnosti 

značajne za razvoj djece, jer podstiču kreativnost, samopouzdanje i izražavanje, ali i jačaju 

prijateljstva i osjećaj pripadnosti školskoj zajednici. 

Dječija nedelja obilježena je i u izdvojenom odjeljenju u Baćici kroz raznovrsne aktivnosti koje 

su imale za cilj podsjećanje učenika na dječija prava, ali i stvaranje vedre i podsticajne 

atmosfere. Učenici su, uz podršku svojih učitelja, razgovarali o pravima djece, njihovom značaju 

u svakodnevnom životu, kao i o odgovornostima koje ih prate. Kroz prilagođene sadržaje i 

razgovor, učenici su imali priliku da izraze svoje mišljenje, podijele iskustva i bolje razumiju 

važnost međusobnog poštovanja i uvažavanja. 

.  

Slika 16. Obilježavanje dječije nedjelje u IO u Baćici 

Posebnu radost učenicima donio je maskenbal, koji je organizovan u okviru obilježavanja ove 

sedmice. Učenici su sa velikim entuzijazmom pripremili kreativne kostime, predstavljajući 

različite likove iz bajki, crtanih filmova i svakodnevnog života. Školski prostor bio je ispunjen 

bojama, smijehom i veseljem, a maskenbal je protekao u duhu druženja i zajedništva. 

 

Slika 17. Obilježavanje dječije nedjelje u IO u Baćici 

Obilježavanje Dječije nedelje u Baćici još jednom je pokazalo koliko su ovakve aktivnosti 

značajne za razvoj djece, jer podstiču kreativnost, samopouzdanje i osjećaj pripadnosti školskoj 

zajednici. 

NOVEMBAR 

 

Kreiranje sajta škole 

9. 11. 2026. godine 

Stručno vijeće za informatiku i matematiku je nakon nekoliko bezuspešnih pokušaja uspelo da 

kreira veb stranicu škole. Najveši deo posla odradila je nastavnica Amra Hadžić. Uprava škole će 

se truditi da sve važnje informacije za učenike, nastavnike i roditelje ubuduće objavljuje na sajtu 

škole. 25maj.edu.rs 

 

Slika 18. Sajt škole 

Sajt Osnovne škole „25. maj“ Delimeđe karakteriše jasan, pregledan i funkcionalan dizajn koji 

omogućava korisnicima da se lako snađu i brzo pronađu potrebne informacije. Struktura sajta je 

logično organizovana, sa jasno izdvojenim sekcijama koje obuhvataju osnovne podatke o školi, 

upravi, nastavnom kadru i organizaciji rada. Ovakva organizacija doprinosi efikasnoj dostupnosti 

informacija kako za učenike i roditelje, tako i za širu javnost. Posebna vrijednost sajta ogleda se 

u njegovoj informativnoj ulozi, jer pruža relevantne i ažurne sadržaje o radu ustanove, čime 

doprinosi transparentnosti i boljoj povezanosti škole sa zajednicom.  

Pored informativne, sajt ima i značajnu prezentacionu i edukativnu funkciju, jer kroz objave i 

prikaze aktivnosti predstavlja uspjehe učenika, realizovane projekte i različite školske događaje. 

Na taj način se afirmiše rad škole i podstiče interesovanje za nastavne i vannastavne aktivnosti. 

Sajt ujedno doprinosi promociji pozitivne školske klime, saradnje i kreativnosti učenika i 

nastavnika. Njegova jednostavnost i pristupačnost omogućavaju korišćenje različitim uzrasnim 

grupama, dok sadržaj odražava savremene obrazovne tendencije u pravcu otvorenosti, 

dostupnosti znanja i kontinuisanog informisanja svih učesnika u obrazovno-vaspitnom procesu. 

Izbor direktora škole 

09.11.2025. godine 

 

U školskoj 2025/2026. godini izvršena je promjena u rukovodstvu Osnovne škole „25. maj“. Za 

direktora škole imenovan je Samed Demirović, nastavnik matematike. 

Imenovanjem novog direktora započet je novi mandatni period u kojem će se aktivnosti škole 

realizirati u skladu sa važećim zakonskim propisima, školskim razvojnim planovima i utvrđenim 

prioritetima rada. Upravljanje školom nastavljeno je kroz redovno obavljanje poslova iz oblasti 

organizacije nastave, unapređenja uslova rada, saradnje sa roditeljima i lokalnom zajednicom, 

kao i provođenja planiranih obrazovno-odgojnih aktivnosti. 

Ova promjena predstavljala je značajan organizacioni događaj u radu škole tokom školske 

godine i obilježila početak novog perioda u njenom daljem funkcionisanju i razvoju. 

 

Obilježavanje ,,Dana nauke” 

11.11.2025. godine 

U dogovoru s nastavnicima i učiteljima (Nevzetom Demirović, Munirom Balić, Omerom 

Mehmedovićem i Seadom Badićem) bibliotekarka Amina Latović je  organizovala aktivnosti 

koje će svaki razred predstaviti. Cilj joj je bio da učenici kroz praktične oglede, kreativne modele 

i kratke prezentacije pokažu razumijevanje osnovnih naučnih principa, ali i da događaj bude 

zanimljiv, dinamičan i edukativan za sve uzraste.  

 

Slika 19. Obilježavanje ,,Dana nauke” u MOŠ ,,25. maj” Delimeđe 

Odlučeno je da se sve aktivnosti održe u biblioteci, kao centralnom prostoru za znanje i 

istraživanje. Prvaci su dobili zadatak da nacrtaju svog omiljenog naučnika i ukratko objasne 

zašto su ga izabrali. Njihovi radovi postavljeni su na izložbeni pano u biblioteci. Učenici drugog 

razreda pripremili su jednostavnu maketu Sunca i Zemlje. Uz malu demonstraciju pokazali su 

kako se Zemlja okreće oko Sunca. Treći razred je napravio model vještačkih pluća pomoću 

balona i plastične boce. Djeca su objašnjavala kako se pluća šire i skupljaju tokom disanja. 

Slika 20. Obilježavanje ,,Dana nauke” u MOŠ ,,25. maj” Delimeđe 

Četvrtači su izveli eksperiment sa “erupcijom” vulkana koristeći sodu bikarbonu i sirće. Učenici 

su objasnili kako nastaju vulkanske erupcije. Peti razred je pripremio kratku prezentaciju o 

vrstama energije, praćenu crtežima i jednostavnim primjerima iz svakodnevnog života. 

 

Slika 21. Obilježavanje ,,Dana nauke” u MOŠ ,,25. maj” Delimeđe 

Šesti razred je čitao zanimljive podatke o Nikoli Tesli, njegovim pronalascima i doprinosu nauci. 

Osim toga, izradili su kartonskog robota pod imenom SMARTIĆ, koji je simbolično predstavljao 

maštu, inovaciju i tehniku. Osmi razred je prikazao kako funkcionišu obnovljivi izvori energije. 

Kroz modele i kratko objašnjenje predstavili su rad solarnih panela i vjetrenjača. 

Slika 22. Obilježavanje ,,Dana nauke” u MOŠ ,,25. maj” Delimeđe 

Prostor je prilagođen tako da učenici mogu nesmetano izvoditi pokuse, prezentovati modele i 

prolaziti između stolova.  Na dan događaja, 10. novembra, razredi su se smjenjivali u biblioteci i 

predstavljali svoje radove. Učenici su s ponosom objašnjavali šta su napravili, kako eksperimenti 

funkcionišu i šta su naučili. Atmosfera je bila puna radoznalosti i uzbuđenja — od “erupcije” 

vulkana do demonstracije vještačkih pluća i predstavljanja robota SMARTIĆA. 

Obilježen Dan Sandžaka 

20.11.2025. godine 

Povodom 20. novembra – Dana Sandžaka, u Osnovnoj školi „25. maj“ organizovan je prigodan 

program kojim je obilježen ovaj značajan datum. U obilježavanju su učestvovali učenici i 

nastavnici škole, koji su kroz različite aktivnosti iskazali poštovanje prema historiji, tradiciji i 

kulturnom naslijeđu Sandžaka. 

  

Slika 23. Obilježavanje ,,Dana Sandžaka” u IO u Koniču 

Svečanost je započela izvođenjem sandžačke himne, nakon čega su učenici predstavili sadržaje 

pripremljene u duhu očuvanja kulturnog identiteta, multikulturalnosti i vrijednosti zajedništva. 

Kroz recitacije, prigodne tekstove i druge aktivnosti podsjećeno je na značaj međusobnog 

uvažavanja, tolerancije i suživota, koji predstavljaju prepoznatljive vrijednosti ovog kraja. 

Obilježavanje Dana Sandžaka ima dugogodišnju tradiciju u našoj školi i već više od deset godina 

predstavlja sastavni dio programa Kulturno-zabavnog života škole. Ovakve aktivnosti doprinose 

razvijanju svijesti učenika o značaju očuvanja kulturne baštine i njegovanju pozitivnih 

društvenih vrijednosti. 



  

28 
 

 

Slika 24. Obilježavanje ,,Dana Sandžaka” u IO u Baćici 

 Program je završen u prijatnoj atmosferi zajedničkog druženja učenika i nastavnika, uz želju da 

se tradicija obilježavanja ovog značajnog datuma nastavi i u godinama koje dolaze.  

JANUAR 

 

Rekonstrukcija kotlarnice u MOŠ ,,25. maj” Delimeđe 

17.  01 - 01. 02.  2026. 

U našoj školi je tokom navedenog perioda uspješno realizovana rekonstrukcija kotlarnice u 

matičnoj školi, čime su značajno unaprijeđeni uslovi za rad i boravak učenika i zaposlenih. U 

okviru ove aktivnosti izvršena je zamjena dotrajalog i neupotrebljivog kotla na čvrsto gorivo, a 

nabavljen je i postavljen novi Centrometal kotao snage 380 kW. Pored toga, u sistem grijanja 

ubačena je potpuno nova tečnost sa dodatkom 700 litara fluida protiv zamrzavanja, čime je 

obezbijeđen sigurniji i efikasniji rad sistema tokom zimskog perioda. Takođe, kupljen je i 

instaliran omekšivač za vodu, kao i agregat snage 10 kW za potrebe rada kotlarnice u slučaju 

nestanka električne energije. 

      

Slika 25. Rekonstrukcija kotlarnice 

Realizacijom ovog projekta stvoreni su mnogo bolji uslovi za nesmetano odvijanje obrazovno-

vaspitnog rada. Na veliko zadovoljstvo učenika, nastavnika i svih zaposlenih, matična škola će 

imati stabilno i kvalitetno grijanje čak i u situacijama kada nema električne energije. Uprava 

škole posebno je ponosna na uspješnu realizaciju ovog značajnog projekta, koji doprinosi 

sigurnijem, toplijem i prijatnijem ambijentu za rad i učenje. Ukupna vrijednost projekta iznosila 

je 23.000 eura. Dio sredstava obezbijedio je Husein Memić, dok je preostali dio prikupljen 

zahvaljujući donatorskoj akciji zaposlenih i roditelja učenika. Veliki doprinos realizaciji projekta 

dali su i domari škole, koji su predano radili na ugradnji i implementaciji nabavljene opreme, čiji 

su veličina i gabariti predstavljali poseban tehnički izazov. Stručni nadzor nad realizacijom 

projekta vršio je bivši učenik škole, mašinski inženjer Suad Suljković, dok je rukovođenje 

projektom uspješno vodio direktor škole Samed Demirović. 

FEBRUAR 

 

Posjeta ministra Huseina Memića 

09.02.2026. godine 

Dana 9. februara 2026. godine našu školu posjetio je Husein Memić povodom svečanog 

otvaranja rekonstruisane kotlarnice u matičnoj školi. Ova posjeta predstavljala je značajan 

događaj za našu školu, jer je uspješno završena realizacija projekta koji je doprinio unapređenju 

uslova rada i boravka učenika i zaposlenih. Tokom posjete ministar je zajedno sa upravom škole 

obišao rekonstruisanu kotlarnicu i upoznao se sa rezultatima izvedenih radova i unapređenjem 

sistema grijanja. 

 

 

 

 

 

 

 

 

 

Slika 26. Posjeta ministra Huseina Memića 

Nakon obilaska kotlarnice, ministar je posjetio školsku biblioteku i fiskulturnu salu, gdje je imao 

priliku da vidi uslove u kojima učenici pohađaju nastavu, a posebno nastavu fizičkog i 

zdravstvenog vaspitanja. 

Slika 27. Posjeta ministra Huseina Memića 

Tokom razgovora sa upravom škole i zaposlenima istaknuta je potreba za daljim unapređenjem 

školskih prostorija i stvaranjem još boljih uslova za kvalitetno obrazovanje i razvoj učenika. 

Posjeta ministra protekla je u prijatnoj atmosferi i predstavljala je podstrek za dalji rad i 

unapređenje škole. 

Obilježavanje Nacionalnog dana knjige  u MOŠ ,,25. maj” Delimeđe 

 

Slika 28. Obilježavanje Nacionalnog dana knjige u MOŠ  ,,25. maj” Delimeđe 

Povodom obilježavanja Nacionalnog dana knjige, 28. februara 2026. godine, u našoj školi 

realizovane su brojne aktivnosti sa ciljem podsticanja ljubavi prema knjizi, razvijanja čitalačkih 

navika i jačanja svijesti o značaju čitanja kod učenika svih uzrasta. Organizator aktivnosti bila je 

bibliotekarka škole Amina Latović, koja je u saradnji sa nastavnicima (Ramiza Mašović, Fikreta 

Slezović) i učiteljima (Nevzeta Demirović, Munira Balić, Omer Mehmedović, Sead Badić) 

osmislila i koordinisala različite sadržaje prilagođene učenicima nižih i viših razreda. Poseban 

akcenat stavljen je na glasno, izražajno i razumljivo čitanje, kao i na razvijanje pozitivnog 

odnosa prema knjizi i biblioteci kao mjestu znanja i druženja. 

Učenici nižih razreda učestvovali su u aktivnostima organizovanim u školskoj biblioteci, gdje su 

kroz glasno čitanje kraćih tekstova, brzo čitanje, tiho čitanje sa razumijevanjem i različite 

čitalačke igre razvijali svoje čitalačke sposobnosti i maštu. Kroz prepoznavanje likova i događaja 

iz pročitanih tekstova, učenici su pokazali veliko interesovanje i kreativnost, a čitanje su 

doživjeli kao zanimljivu i zabavnu aktivnost. Učenici viših razreda organizovali su javno čitanje 

u holu škole i na stepeništu, gdje su čitali odlomke iz omiljenih knjiga, poeziju i različite 

zanimljive tekstove.  

 

Slika 29. Obilježavanje Nacionalnog dana knjige u MOŠ  ,,25. maj” Delimeđe 

Na taj način čitanje je postalo dostupno svima i stvorena je posebna atmosfera koja je povezala 

učenike, nastavnike i ostale zaposlene u školi. 

Povodom obilježavanja ovog dana posebno su uređeni biblioteka, hol škole i stepenište. 

Biblioteka je pretvorena u prijatan čitalački kutak sa izloženim knjigama prilagođenim uzrastu 

učenika, dok su u školskim prostorijama postavljeni plakati sa porukama o značaju čitanja i 

citatima iz književnih djela. 

Slika 30. Obilježavanje Nacionalnog dana knjige u MOŠ  ,,25. maj” Delimeđe 

 Nakon realizovanih aktivnosti pohvaljeni su svi učenici za trud, angažovanje i kreativnost, a 

zaključeno je da ovakvi sadržaji imaju veliki značaj za razvoj čitalačke kulture i njegovanje 

ljubavi prema knjizi. Predloženo je da obilježavanje Nacionalnog dana knjige postane 

tradicionalna aktivnost naše škole. 

 

Online obuka za platformu „Čuvam te“ 

27 .02. 2026. godine 

Dana 27. februara 2026. godine realizovana je online obuka za korišćenje platforme „Čuvam te“. 

Obuci su prisustvovali članovi Tima za zaštitu od nasilja, zanemarivanja i diskriminacije naše 

škole, sa ciljem unapređenja znanja i kompetencija u oblasti prevencije i reagovanja na različite 

oblike nasilja u školskom okruženju. 

Tokom obuke učesnici su imali priliku da se upoznaju sa mogućnostima i sadržajima platforme, 

načinima prijavljivanja i praćenja slučajeva nasilja, kao i sa edukativnim materijalima 

namijenjenim učenicima, roditeljima i nastavnicima. Poseban akcenat stavljen je na značaj 

pravovremenog reagovanja, međusobne saradnje i stvaranja sigurnog i podsticajnog okruženja za 

učenike. 

 

Slika 31. Obuka za platformu ,,Čuvam te” u MOŠ ,,25. maj” Delimeđe 

Učešće u ovoj obuci predstavlja važan korak u jačanju kapaciteta škole za prevenciju nasilja i 

unapređenje zaštite učenika, kao i nastavak aktivnosti usmjerenih ka stvaranju bezbjedne i 

podržavajuće školske sredine. 

MART 

 

Akcija uređenja školskog dvorišta u IO u Koniču 

02.03.2026. godine 

 

Dana 2. marta 2026. godine u isturenom odjeljenju u Koniču realizovana je velika akcija 

uređenja školskog dvorišta, u kojoj su učestvovali zaposleni škole. Cilj akcije bio je unapređenje 

školskog prostora i stvaranje boljih uslova za boravak, igru i sportske aktivnosti učenika. Tokom 

akcije izvršeno je čišćenje školskog dvorišta, uklanjanje trnja i niskog rastinja, čime je prostor 

učinjen bezbjednijim i urednijim za svakodnevne aktivnosti učenika.  

 

 

 

 

 

 

Slika 32. Akcija uređenja školskog dvorišta u IO u Koniču 

Pored uređenja dvorišta, postavljeni su novi metalni golovi za fudbal, čime su stvoreni bolji 

uslovi za sportske aktivnosti i rekreaciju učenika. Takođe, izgrađena je zaštitna ograda u dužini 

od 50 metara, koja će doprinijeti većoj sigurnosti i funkcionalnosti školskog prostora. Ova akcija 

predstavlja primjer zajedničkog rada i zalaganja zaposlenih u cilju unapređenja uslova rada i 

boravka učenika, kao i stvaranja ljepšeg i prijatnijeg školskog ambijenta. 

Slika 33. Akcija uređenja školskog dvorišta u IO u Koniču 

 

Akcija uređenja  školske zgrade u IO u Čarovini 

06.03. 2026. godine 

U isturenom odeljenju u Čarovini u zajedničkoj akciji roditelja i zaposlenih pokrtenuta je akcija 

uređenja školske zgrade. Prikupljena su značajna sredstva od kojih je zamenjena stolarija, uređen 

mokri čvor, a u planu je i zamena dotrtajale krovne konstrukcije. 

 

Slika 34. Akcija uređenja  školske zgrade u IO u Čarovini 

Školsko matematičko takmičenje „Misliša 2026“ 

12. 03. 2026. godine 

 

 

 

 

 

 

Slika 35. Takmičenje ,,Misliša 2026” u MOŠ ,,25 .maj” Delimeđe 

U našoj školi uspješno je organizovano Nacionalno matematičko takmičenje „Misliša 2026“ za 

učenike od drugog do osmog razreda. Ovo tradicionalno takmičenje, koje okuplja veliki broj 

učenika zainteresovanih za matematiku i logičko razmišljanje, i ove godine izazvalo je veliko 

interesovanje među učenicima. Na takmičenju je učestvovalo 49 učenika, što ga čini jednim od 

najmasovnijih školskih takmičenja. Učenici su imali priliku da pokažu svoje matematičke 

sposobnosti, snalažljivost i kreativnost u rješavanju zadataka prilagođenih njihovom uzrastu. 

 

 

 

 

 

 

 

Slika 36.  Takmičenje ,,Misliša 2026” u MOŠ ,,25 .maj” Delimeđe 

Tim za organizaciju takmičenja činili su profesori razredne nastave Nevzeta Demirović, Sead 

Badić, Ismet Muminović i Bekir Pepić, nastavnica matematike Aila Demirović, dok je 

koordinator takmičenja bio direktor škole Samed Demirović. Zahvaljujući dobroj organizaciji i 

zajedničkom angažmanu svih učesnika, takmičenje je proteklo u prijatnoj i radnoj atmosferi, 

promovišući znanje, trud i ljubav prema matematici. 

Uspjeh na okružnom takmičenju iz njemačkog jezika 

15.03.2026. godine 

Učenica osmog razreda naše škole, Sumeja Krlić, nastavila je nizati uspjehe iz njemačkog jezika 

te je, nakon osvojenog drugog mjesta na opštinskom takmičenju, isti rezultat ostvarila i na 

okružnom takmičenju, još jednom potvrdivši svoje znanje, marljivost i predanost radu. 

 

Slika 37. Uspjeh na okružnom takmičenju iz njemačkog jezika 

Ovaj značajan uspjeh rezultat je zajedničkog truda učenice i njenih mentora, nastavnika 

njemačkog jezika Kenana Dupljaka i Anise Ibrahimović Prentić, čiji su stručnost, posvećenost i 

kontinuirana podrška doprinijeli ostvarivanju zapaženih rezultata. Svojim uspjehom Sumeja je na 

najljepši način predstavila školu, dok su ona i njeni mentori postali istinski ambasadori naše 

ustanove u ovoj školskoj godini. 

 

Humanost na djelu – pomoć za Anela Selmanovića 

19. mart 2026. godine 

U zajedničkoj humanitarnoj akciji učenika i zaposlenih naše škole prikupljeno je 2.115 eura za 

liječenje njihovog vršnjaka Anela Selmanovića iz Tutina. Ovom akcijom još jednom je pokazana 

humanost, solidarnost i spremnost naših učenika da pomognu onima kojima je pomoć 

najpotrebnija. 

S obzirom na to da je za Anelovo liječenje potrebno prikupiti 2.500.000 eura, učenici su se s 

velikom odgovornošću i empatijom uključili u akciju, želeći dati svoj doprinos njegovom 

ozdravljenju. Prikupljena sredstva porodici Selmanović uručili su direktor škole i njegov 

saradnik. 

 

Slika 38.  Humanost na djelu – pomoć za Anela Selmanovića. 

U nadi da će se potrebna sredstva uskoro prikupiti i da će liječenje biti uspješno završeno, 

učenici i zaposleni naše škole svom drugaru Anelu žele sretno, bezbrižno i zdravo djetinjstvo, 

ispunjeno osmijesima, igrom i lijepim trenucima. 

Obilježavanje Svjetskog dana voda u IO Dobri Dub 

22. 04. 2026. godine 

Povodom Svjetskog dana voda, koji se obilježava 22. marta, u izdvojenom odjeljenju Dobri Dub 

realizirane su edukativne i kreativne aktivnosti s ciljem podizanja svijesti učenika o značaju vode 

kao jednog od najvažnijih prirodnih resursa i potrebi njenog očuvanja. 

 

Slika 39. Obilježavanje Svjetskog dana voda u IO Dobri Dub 

Kroz pažljivo osmišljene radionice, razgovore i izradu interaktivnog plakata, učenici su imali 

priliku da se upoznaju sa problemima zagađenja voda, uzrocima njihovog nastanka, kao i 

načinima zaštite i racionalnog korištenja ovog dragocjenog resursa. Aktivnosti su podstakle 

učenike na razmišljanje o važnosti odgovornog odnosa prema prirodi i ulozi svakog pojedinca u 

očuvanju životne sredine. 

Obilježavanje Svjetskog dana voda proteklo je u radnoj i podsticajnoj atmosferi, a učenici su 

pokazali veliko interesovanje i kreativnost. Ovakve aktivnosti doprinose razvijanju ekološke 

svijesti kod učenika i podstiču ih da usvajaju navike koje će doprinijeti zaštiti prirodnih 

bogatstava za buduće generacije. 

U susret Bajramu 

23.03.2026. godine 

U izdvojenim odjeljenjima naše škole u Koniču i Baćici organizirane su prigodne svečanosti 

povodom nastupajućeg Bajrama. Kroz bogat kulturno-zabavni program učenici su na lijep i 

dostojanstven način obilježili jedan od najznačajnijih blagdana za muslimane širom svijeta.  

Program je obuhvatio recitacije, izvođenje prigodnih pjesama, scenske prikaze i dijaloge 

inspirisane vrijednostima zajedništva, poštovanja i međusobnog uvažavanja, kao i elementima 

bošnjačke kulturne tradicije. Poseban doprinos svečanosti dalo je horsko izvođenje ilahija, koje 

je upotpunilo svečanu atmosferu i prenijelo poruke mira, radosti i solidarnosti. 

 

Slika 40. Obilježavanje Bajrama u IO u Koniču 

Obilježavanje Bajrama već godinama predstavlja sastavni dio aktivnosti Tima za kulturno-

zabavni život škole. Ovakvi sadržaji doprinose njegovanju kulturnog i vjerskog identiteta 

učenika, razvijanju osjećaja pripadnosti zajednici te očuvanju tradicije i vrijednosti koje se 

prenose s generacije na generaciju.  

 

Slika 41. Obilježavanje Bajrama u IO u Baćici 

Svečanosti su protekle u vedrom raspoloženju, uz aktivno učešće učenika i podršku nastavnika.  

Realizacija probnog završnog ispita 

Probni završni ispit 

Dana 27. i 28. marta 2026. godine u našoj školi uspješno je realizovan probni završni ispit za 

učenike osmog razreda. Ova aktivnost predstavljala je važan dio pripreme učenika za završni 

ispit koji ih očekuje na kraju osnovnog obrazovanja, pružajući im priliku da u realnim uslovima 

provjere nivo usvojenog znanja i steknu dodatno iskustvo. 

Tokom probnog ispita učenici su imali priliku da se upoznaju sa načinom organizacije i 

procedurama koje prate završni ispit. Posebna pažnja bila je posvećena pravilima ponašanja, 

rasporedu aktivnosti, načinu rješavanja zadataka i vremenu predviđenom za izradu testa. Na ovaj 

način učenicima je omogućeno da se pravovremeno upoznaju sa svim važnim elementima ispita i 

da se osjećaju sigurnije i spremnije kada dođe vrijeme za polaganje završnog ispita. 

Probni završni ispit bio je značajan i za učenike i za nastavnike. Učenici su kroz rješavanje 

zadataka mogli provjeriti svoje znanje, uočiti oblasti u kojima su uspješniji, ali i prepoznati 

sadržaje kojima je potrebno posvetiti dodatnu pažnju i vrijeme. Nastavnici su, s druge strane, 

dobili uvid u nivo pripremljenosti učenika, što će im omogućiti da u narednom periodu dodatno 

usmjere nastavni i pripremni rad prema potrebama učenika. 

Realizacija probnog završnog ispita protekla je uspješno, uz odgovoran odnos učenika i 

angažman nastavnika. Stečeno iskustvo poslužiće učenicima kao vrijedna priprema za završni 

ispit, ali i kao podsticaj da u narednom periodu nastave sa učenjem, radom i sistematskim 

ponavljanjem gradiva kako bi što spremnije dočekali završetak svog osnovnoškolskog 

obrazovanja. 

 

Slika 42. Realizacija probnog završnog testa 

Probni završni ispit organizovan je u skladu sa uputstvima nadležnih obrazovnih institucija, a 

učenici su rješavali testove iz predmeta predviđenih programom završnog ispita. Aktivnost je 

protekla u urednoj i radnoj atmosferi, uz podršku nastavnika i stručnih saradnika škole.  

Unapređenje školskog igrališta u IO Koniče 

 

U cilju stvaranja kvalitetnijih uslova za rad, igru i rekreaciju učenika, tokom marta 2026. godine 

realizirane su aktivnosti na uređenju i unapređenju školskog igrališta u izdvojenom odjeljenju 

Koniče. Akciju je predvodio direktor škole zajedno sa zaposlenima, koji su svojim angažmanom 

doprinijeli stvaranju funkcionalnijeg i sigurnijeg prostora za učenike. 

U okviru realiziranih radova postavljeni su novi golovi, kao i zaštitna mreža oko igrališta, čime 

su značajno poboljšani uslovi za izvođenje nastave tjelesnog i zdravstvenog odgoja, sportske 

aktivnosti i svakodnevni boravak učenika na otvorenom prostoru. Uređeno igralište pruža 

učenicima više mogućnosti za aktivno provođenje slobodnog vremena i razvoj sportskog duha.  

 

Slika 43. Uređivanje školskog dvorišta u IO u Koniču 

Ova aktivnost predstavlja dio kontinuiranih napora škole usmjerenih ka unapređenju materijalnih 

uslova rada i stvaranju podsticajnog školskog okruženja. Ulaganjem u školski prostor nastoji se 

osigurati da učenici imaju što bolje uslove za učenje, igru i cjelokupan razvoj, a škola će i u 

narednom periodu nastaviti sa realizacijom sličnih aktivnosti od značaja za učenike i lokalnu 

zajednicu 

 

 

 



  

46 
 

APRIL 
 

Ponos škole – zapaženi rezultati naših učenica na takmičenjima 

Tokom aprila 2026. godine učenice naše škole ostvarile su zapažene rezultate na takmičenjima 

znanja, potvrđujući visok nivo stečenih kompetencija, odgovoran odnos prema učenju i 

spremnost da dostojno predstavljaju svoju školu. 

Na Državnom takmičenju iz njemačkog jezika, održanom 18. aprila 2026. godine u Beogradu, 

učenica Sumejja Krlić ostvarila je izuzetan rezultat plasiravši se među sedam najuspješnijih 

učenika u Republici Srbiji. Ovim uspjehom Sumejja je na najbolji način predstavila svoju školu, 

pokazavši zavidno znanje, jezičke vještine i posvećenost radu. 

Dan ranije, 17. aprila 2026. godine, na Opštinskom takmičenju iz bosanskog jezika i književnosti 

održanom u Tutinu, učenica osmog razreda Zehra Tutić osvojila je treće mjesto. Ostvaren 

rezultat svjedoči o njenom marljivom radu, ljubavi prema maternjem jeziku i književnosti, kao i 

kontinuiranom zalaganju tokom školovanja. 

 

Slika 44. Rezultati učenica na takmičenjima 

Postignuti uspjesi rezultat su predanog rada učenica, stručne podrške njihovih nastavnika i 

mentora, ali i podsticajnog školskog okruženja koje njeguje znanje, talenat i izvrsnost. Ovakvi 

rezultati predstavljaju ponos za cijelu školsku zajednicu i potvrđuju kvalitet obrazovno-odgojnog 

rada u našoj školi. 

Našim učenicama i njihovim mentorima upućujemo iskrene čestitke uz želju da i u budućnosti 

ostvaruju zapažene rezultate i nastave uspješno predstavljati svoju školu na svim nivoima 

takmičenja. 

Obuka o samovrednovanju i unapređenju kvaliteta rada škole 

22.  04. 2026. godine 

Dana 22. aprila 2026. godine u školi je održana obuka na temu samovrednovanja, sa ciljem 

unapređenja kvaliteta rada i praćenja postignuća u obrazovno-vaspitnom procesu. Obuku su 

vodile Elvira Đekić, Azra Mehović i Ajsela Hadžiahmetović, koje su prisutnima predstavile 

savremene pristupe i alate za efikasnije sprovođenje samovrednovanja u školi. Tokom obuke, 

učesnici su imali priliku da se upoznaju sa aplikacijom koja značajno olakšava proces 

samovrednovanja, omogućavajući jednostavnije prikupljanje podataka, njihovu analizu, kao i 

planiranje daljih aktivnosti za unapređenje rada škole.  

    

Slika 45. Obuka o Samovrednovanju 

Obuka je protekla u radnoj i konstruktivnoj atmosferi, uz aktivno učešće direktora, stručnih 

saradnika i nastavnika iz naše škole, a stečena znanja će doprinijeti kvalitetnijem planiranju i 

realizaciji nastavnog procesa u narednom periodu. 

Obilježavanje Svjetskog dana knjige 

23.04.2026. godine 

U našoj školi, u izdvojenom odjeljenju u Dobrom Dubu na prigodan i kreativan način u 

organizaciji učiteljice Fatime Balić obilježen je Svjetski dan knjige. Ovaj značajan datum bio je 

prilika da se učenici dodatno približe knjizi, razviju ljubav prema čitanju I provedu vrijeme u 

druženju uz književna djela. Tokom aktivnosti učenici su imali priliku da se upoznaju sa knjigom 

poznate autorice Grozdane Olujić, koja nosi posebnu vrijednost jer ju je lično potpisala prije više 

od 40 godina. Ova činjenica izazvala je veliko interesovanje među učenicima. 

 

Slika 46. Svjetski dan knjige u IO u Dobrom Dubu 

Obilježavanje ovog dana iskorišteno je i za uređivanje školskog hodnika. Učenici i nastavnici 

zajedničkim snagama kreirali su inspirativan prostor ispunjen porukama o važnosti čitanja, 

ostavljajući trajan trag za sadašnje i buduće generacije učenika.  

Kroz ovakve aktivnosti škola nastavlja njegovati kulturu čitanja, kreativnost i zajedništvo 

potvrđujući da knjiga i dalje zauzima važno mjesto u odrastanju mladih.  

Proljećni kros na stadionu OFK Koštampolje 

25. 04. 2026. godine 

Na stadionu OFK Koštampolje realizovan je Proljećni kros u organizaciji učitelja, nastavnika i 

direktora škole. Ova sportska aktivnost okupila je veliki broj učenika i zaposlenih sa ciljem 

promocije sporta, zdravih stilova života i razvijanja takmičarskog duha među učenicima. 

Učešće na krosu uzeli su učitelji i nastavnici iz više izdvojenih odjeljenja naše škole, koji su 

svojim prisustvom i podrškom doprinijeli uspješnoj realizaciji događaja. Učenici su pokazali 

veliku motivaciju, sportski duh i odgovornost tokom takmičenja, dok je cijela manifestacija 

protekla u lijepoj i prijateljskoj atmosferi. 

   

Slika 47. Proljećni kros na stadionu OFK Koštampolje 

Organizacijom Proljećnog krosa još jednom je istaknut značaj fizičke aktivnosti, zajedništva i 

boravka na otvorenom, kao važnih elemenata pravilnog razvoja djece i unapređenja školskog 

života. 

Turnir u malom fudbalu za učenike predmetne nastave 

28.04.2026. godine 

U matičnoj školi u Delimeđu, 28. aprila 2026. godine, organizovan je školski turnir u malom 

fudbalu za učenike od V do VIII razreda. Sportsko takmičenje okupilo je veliki broj učenika koji 

su kroz igru, zalaganje i međusobno poštovanje pokazali istinski sportski duh i spremnost za 

timski rad. 

Takmičenje je započelo utakmicom između učenika petog i šestog razreda, u kojoj su više 

uspjeha ostvarili učenici šestog razreda. U drugom polufinalnom susretu snage su odmjerili 

učenici sedmog i osmog razreda, a pobjedu su odnijeli učenici sedmog razreda, plasiravši se u 

završnicu turnira. 

Finalna utakmica između učenika šestog i sedmog razreda privukla je posebnu pažnju prisutnih. 

U izuzetno borbenoj i sadržajnoj utakmici učenici sedmog razreda pokazali su više sigurnosti, 

timske povezanosti i sportske zrelosti, te zasluženo osvojili prvo mjesto i titulu pobjednika 

školskog turnira. 

Za regularnost takmičenja i poštovanje sportskih pravila bio je zadužen direktor škole Samed 

Demirović, koji je svojim angažmanom pružio podršku realizaciji ovog događaja i dodatno 

motivisao učenike da njeguju vrijednosti fer-pleja, odgovornosti i međusobnog uvažavanja. 

  

Slika 48. Turnir u malom fubalu 

Turnir je protekao u prijatnoj i prijateljskoj atmosferi, potvrđujući značaj sportskih aktivnosti u 

odgojno-obrazovnom radu škole. Ovakvi sadržaji doprinose razvoju zdravih životnih navika, 

jačanju timskog duha, međusobne saradnje i stvaranju pozitivnog školskog okruženja u kojem 

učenici razvijaju svoje sposobnosti i socijalne vještine. 

MAJ 
Nedjelja sjećanja i zajedništva 

U periodu od 4. do 8. maja u našoj školi realizirane su brojne aktivnosti povodom obilježavanja 

Nedjelje sjećanja i zajedništva, sa ciljem razvijanja empatije, tolerancije, međusobnog 

poštovanja i zajedništva među učenicima, nastavnicima i roditeljima. 

Ponedeljak, 4. maj - U isturenom odjeljenju u Melaju učenici sedmog i osmog razreda svoje 

drugarstvo i prijateljstvo dodatno su učvrstili zajedničkom akcijom u kojoj su kupili dva ukrasna 

zlatna bambusa i postavili ih u hol škole. Na zajedničkom času, organizovanom u prirodi, 

upoznali su se sa nenasilnom komunikacijom kroz tehniku „JA GOVOR“. Učenici su dobili 

uputstva kako i na koji način biti aktivan slušalac, kao i koje  su odlike neaktivnog slušanja. 

Nakon toga, direktor škole je, u ulozi moderatora, vodio učenike kroz dvije radionice. U prvoj 

radionici, pod nazivom „Bombardovanje pohvalama“, učenici su napravili krug, a jedan 

dobrovoljac prihvatio je da ga ostali učenici pohvale i navedu osobine koje kod njega cijene. 

Nakon svake pohvale, njegov zadatak bio je da se zahvali rečenicom: „Hvala ti“ ili „Drago mi je 

što ti se to sviđa“. 

 

Slika 49. Nedjelja sjećanja i zajedništva u IO u Melaju 

 Poslije aktivnosti moderator je razgovarao sa učesnicima o tome kako su se osjećali dok su 

primali pohvale i koja je uloga bila lakša, pohvaliti nekoga ili biti pohvaljen. Druga radionica, 

„Nevidljivi prijatelj“, sastojala se u tome da svim učesnicima na leđima bude zakačen prazan list 

papira na kojem su drugovi i drugarice mogli napisati nešto lijepo, nešto što cijene i što im se 

sviđa, kao i ono što do tada nisu imali priliku da kažu, bez potpisivanja. Po završetku radionice 

učenici su skinuli papire i pročitali poruke koje su dobili, a koje su im ostale kao poklon i 

uspomena sa ove radionice. 

Utorak, 5. maj - U Koniču su učenici viših razreda izrađivali hamer plakate sa lijepim riječima i 

porukama koje podstiču radost, drugarstvo, toleranciju i međusobno poštovanje. Kreativni radovi 

učenika krasili su školski prostor i poslali snažne poruke zajedništva i podrške.  

     

Slika 50.  Nedjelja sjećanja i zajedništva u IO u Baćici 

U izdvojenom odjeljenju u Baćici realizirana je radionica pod nazivom Nedjelja sjećanja i 

zajedništva. U realizaciji radionice učestvovali su učenici od prvog do četvrtog razreda pod 

rukovodstvom svojih učitelja.  

Srijeda, 6. maj - U Matičnoj školi organiziran je turnir u odbojci između učenika, zaposlenih i 

roditelja. Turnir je protekao u vedroj i prijateljskoj atmosferi, uz mnogo timskog duha, saradnje i 

pozitivne energije. Ova aktivnost dodatno je doprinijela povezivanju svih članova školske 

zajednice. 

Slika 51. Nedjelja sjećanja i zajedništva u MOŠ ,,25. maj” Delimeđe 

Četvrtak, 7. maj - Bibliotekarka škole, pedagoško-psihološka služba i nekoliko nastavnika 

realizirali su program u Svečanoj sali Matične škole tokom dva posljednja časa. Učenici su kroz 

pripremljene sadržaje razgovarali o značaju prijateljstva, poštovanja, zajedništva i međusobne 

podrške. 

 

Slika 52. Nedjelja sjećanja i zajedništva u IO u Melaju 

Petak, 8. maj Učenici nižih razreda svih odjeljenja naše škole obilježili su završetak Nedjelje 

sjećanja i zajedništva sadnjom „cvijeta prijateljstva“ u školskom dvorištu, dok su pojedina 

odeljenja cvijećem ukrasila učionice i hodnike škole. 

 

Slika 53. Nedjelja sjećanja i zajedništva u IO u Dobrom Dubu 

Na taj način poslata je simbolična poruka prijateljstva, pažnje i ljepšeg školskog okruženja. 

    

Slika 54. Nedjelja sjećanja i zajedništva u IO u Koniču 

Realizirane aktivnosti pokazale su koliko su zajedništvo, empatija i međusobno poštovanje važne 

vrijednosti koje naša škola svakodnevno njeguje i razvija kroz različite oblike rada sa učenicima. 

Tokom cijele sedmice učenici su imali priliku da kroz razgovor, radionice, sportske aktivnosti i 

zajednički rad pokažu razumijevanje, podršku i brigu jedni prema drugima. Poseban značaj ovih 

aktivnosti ogleda se u jačanju prijateljskih odnosa, razvijanju kulture dijaloga i podsticanju 

nenasilne komunikacije među učenicima. 

Kroz saradnju učenika, nastavnika, roditelja i stručnih saradnika stvorena je prijatna i podsticajna 

atmosfera u kojoj su svi učesnici dali doprinos njegovanju pravih životnih vrijednosti. Ovakve 

aktivnosti podsjećaju nas da škola nije samo mjesto učenja, već i prostor u kojem se razvijaju 

razumijevanje, solidarnost, odgovornost i osjećaj pripadnosti zajednici. Nedjelja sjećanja i 

zajedništva ostavila je snažan utisak na sve učesnike i još jednom pokazala koliko su međusobna 

podrška, prijateljstvo i zajedništvo važni za stvaranje sigurnog i podsticajnog školskog 

okruženja. 

Obilježen Dan bošnjačke zastave  

13. 05. 2026. godine 

Povodom obilježavanja Dana bošnjačke zastave, u Osnovnoj školi „25. maj“, u IO u Dobrom 

Dubu organizovana je svečana priredba. 

    

Slika 55. Obilježavanje Dana Bošnjačke zastave u IO u Dobrom Dubu 

U okviru obilježavanja ovog značajnog datuma, učenici su najprije učestvovali u kreativnoj 

radionici gdje su samostalno izrađivali bošnjačku zastavu. Nakon radionice upriličeno je horsko 

izvođenje pjesme „Bosna, naša domovina“, a program je upotpunjen i recitacijom pjesme 

„Evropski musliman – Bošnjak“ koju je napisala Fatima Balić a koju je izveo jedan od učenika. 

Nakon kratkog govora o značaju zastave i upoznavanja učenika sa početkom i načinom 

obilježavanja ovog za sve Bošnjake važnog datuma učenici prvog i trećeg razreda pod 

rukovodstvom učitelja Bekira Pepića govorili su o svojoj zastavi najljepše monologe. 

 

Slika 56. Obilježavanje Dana Bošnjačke zastave u IO u Baćici 

Dan Bošnjačke zastave obilježen je i u Koniču od I do VIII razreda, zajedno sa nastavnicima 

kroz svečanu priredbu. 

 

Slika 57. Obilježavanje Dana Bošnjačke zastave u IO u Koniču 

 

 



  

57 
 

Sportska manifestacija  SIM u Tutinu – 13. maj 

Dana 13. 5. 2026. godine učenici naše škole učestvovali su na sportskoj manifestaciji pod 

nazivom „Sportske igre mladih – SIM“, koju su organizovali Lokalna samouprava Tutin i 

Plazma u Tutinu. Ova značajna sportska manifestacija okupila je veliki broj učenika i mladih 

sportista iz različitih škola, sa ciljem promocije sporta, zdravog načina života, timskog duha i 

prijateljstva među mladima. Takmičenja su organizovana na Gradskom trgu u Tutinu, kao i u 

fiskulturnoj sali Gimnazije u Tutinu, gdje su učesnici imali priliku da pokažu svoje sportske 

sposobnosti, ali i da kroz druženje i zajedničke aktivnosti steknu nova iskustva i prijateljstva. 

Našu školu predstavljale su tri ekipe i to u disciplinama: mali fudbal – dječaci, odbojka – 

djevojčice i stoni tenis – dječaci. Učenici su pokazali veliku motivaciju, odgovornost i sportski 

duh tokom svih takmičenja, dostojno predstavljajući svoju školu. Posebno se istakla ekipa 

odbojkašica, koja je odličnom igrom, zalaganjem i timskim radom osvojila drugo mjesto. Ovaj 

uspjeh predstavlja značajan podsticaj za naše učenike i potvrdu njihovog truda i rada. 

 

Slika 58. Sportska manifestacija  SIM u Tutinu 

Vođe ekipa i podrška učenicima tokom takmičenja bili su direktor škole Samed Demirović, 

nastavnik Munir Caković i nastavnik Safet Lomnica, koji su svojim prisustvom i podrškom 

doprinijeli uspješnom učešću naših učenika na ovoj manifestaciji.  

Slika 59. Sportska manifestacija  SIM u Tutinu 

Učešće na „Sportskim igrama mladih“ još jednom je pokazalo koliko su sport, zajedništvo i 

međusobno poštovanje važni za pravilan razvoj mladih ljudi i promociju pozitivnih vrijednosti 

među učenicima. 

Dan pčela - (World Bee Day)  

20. 05.2026. godine 

Povodom Svjetskog dana pčela, učenici drugog razreda IO Dobri Dub obilježili su ovaj značajan 

datum kroz kreativnu i edukativnu radionicu. 

 

Slika 60. Obilježavanje Dana pčela u  IO Dobri Dub 

Cilj radionice bio je da učenici na zanimljiv i njima prilagođen način upoznaju život pčela, 

njihove osobine i značaj koji imaju za čovjeka i prirodu. 

Radionica je obuhvatila nekoliko zanimljivih i kreativnih aktivnosti. Učenici su najprije 

razgovarali o odlikama pčela, njihovom načinu života i značaju za planetu Zemlju. Kroz 

razgovor i razmjenu mišljenja proširili su svoja znanja o ulozi pčela u oprašivanju biljaka i 

očuvanju prirodne ravnoteže. 

Nakon razgovora, učenici su zajednički izradili edukativni i interaktivni plakat o pčelama.  

 

Slika 61. Obilježavanje Dana pčela u  IO Dobri Dub – izrada plakata 

 Kroz ovu aktivnost pokazali su kreativnost, maštovitost i sposobnost timskog rada. Posebno 

zanimljiv dio radionice bilo je bojenje drvenih cvjetova, kroz koje su učenici na kreativan način 

povezali svijet pčela sa cvijećem i procesom oprašivanja. 

Učenici su se potom oprobali i u ulozi pčelara. Med su pakovali u minijaturnu ambalažu, vodeći 

računa o urednosti i pravilnom pakovanju. Na kraju radionice uslijedio je i najukusniji dio – 

učenici su se našli u ulozi degustatora meda i sa zadovoljstvom probali ovaj prirodni proizvod. 

 

Kroz igru, razgovor, kreativni rad i praktične aktivnosti učenici su na zanimljiv način učili o 

značaju pčela i njihovoj ulozi u prirodi. Ova radionica bila je prilika da učenici razvijaju svijest o 

potrebi očuvanja prirode, ali i da spoznaju vrijednost zajedničkog rada, odgovornosti i 

marljivosti, osobina po kojima su pčele prepoznatljive. 

 

Dan škole – 101 godina tradicije, znanja i uspjeha 

25.05.2026. godine 

U našoj školi je 25. maja 2026. godine svečano obilježen Dan škole. Ove godine ovaj značajan 

datum imao je poseban značaj jer je obilježena 101. godišnjica postojanja i uspješnog rada škole. 

Više od jednog vijeka škola predstavlja mjesto obrazovanja, odgoja, druženja i odrastanja brojnih 

generacija učenika, ostavljajući važan trag u životu lokalne zajednice. Nakon dužeg vremenskog 

perioda, Dan škole ponovo je obilježen na svečan i prigodan način, kroz bogat kulturno-zabavni i 

sportski program. U pripremi i realizaciji programa učestvovali su učenici i nastavnici naše 

škole, koji su svojim trudom, kreativnošću i zalaganjem doprinijeli da ovaj dan bude ispunjen 

radošću, zajedništvom i lijepim uspomenama. Obilježavanje Dana škole bilo je prilika da se 

prisjetimo svih generacija učenika, nastavnika i drugih zaposlenika koji su tokom 101 godine 

svojim radom i zalaganjem doprinijeli razvoju i napretku škole. Ovaj jubilej predstavlja važan 

dio školske historije, ali i podsticaj da se sa istim entuzijazmom i odgovornošću nastavi graditi 

budućnost škole. 

Slika 62. Obilježavanje Dana škole u MOŠ ,,25. maj” Delimeđe 

Obilježavanje Dana škole proteklo je u prijatnoj atmosferi, uz druženje, zajedništvo i radost svih 

prisutnih, potvrđujući značaj škole kao mjesta znanja, odgoja i uspješnog razvoja mladih 

generacija. 

 

Slika 63. Obilježavanje Dana škole u MOŠ ,,25. maj” Delimeđe 

Svečanost je organizovana pod rukovodstvom direktora škole, profesora Sameda Demirovića, uz 

podršku i angažovanje članova Tima za kulturno-zabavni život škole. Program je bio prilika da 



  

62 
 

se prisutni podsjete na dugu tradiciju obrazovanja i odgoja na području Koštampolja, kao i na 

značaj škole u razvoju lokalne zajednice. 

Prisutnima se na početku programa obratio direktor škole, profesor Samed Demirović, koji je 

pozdravio brojne goste, prijatelje škole, roditelje, penzionisane prosvjetne radnike, učenike i 

zaposlene. Tom prilikom zahvalio se svima koji svojim zalaganjem i podrškom doprinose 

unapređenju rada škole i stvaranju boljih uslova za obrazovanje učenika. 

Posebnu čast ovoj svečanosti ukazala je načelnica Školske uprave, Mirsada Tripković, čije 

prisustvo predstavlja potvrdu podrške koju Školska uprava pruža radu i razvoju naše škole. 

Tokom programa učenici su se predstavili recitacijama, muzičkim i folklornim nastupima, dok su 

sportske aktivnosti dodatno doprinijele svečanom obilježavanju Dana škole.  

Poseban dio programa bio je posvećen dodjeli zahvalnica prijateljima škole. Za svako školsko 

mjesto zahvalnicu je preuzeo po jedan učenik, kao predstavnik svih mještana koji godinama 

pružaju podršku radu škole. Na taj način odato je priznanje svima koji svojim zalaganjem, 

donacijama, inicijativama i drugim vidovima pomoći doprinose razvoju škole i unapređenju 

uslova za obrazovanje učenika. 

 

Slika 64. Obilježavanje Dana škole u MOŠ ,,25. maj” Delimeđe 

Po završetku svečanog kulturno-zabavnog programa, za goste, prijatelje škole i sve zaposlene 

upriličeno je prigodno posluženje i zajedničko druženje. U prijatnoj i svečanoj atmosferi prisutni 

su imali priliku da razmijene utiske, evociraju uspomene i još jednom potvrde zajedništvo koje 

krasi našu školu i lokalnu zajednicu. 

Sportski dio programa odvijao se istovremeno na više lokacija i privukao je veliku pažnju 

učenika, nastavnika i posjetilaca. U školskoj sportskoj sali organizovane su odbojkaške utakmice 

između učenica osmog razreda i nastavnika škole, koje su protekle u sportskom duhu, uz mnogo 

zalaganja, pozitivne energije i međusobnog poštovanja. 

 

Slika 65. Obilježavanje Dana škole u MOŠ ,,25. maj” Delimeđe 

Istovremeno, na fudbalskim terenima u školskom dvorištu održane su utakmice u kojima su 

učestvovali učenici od petog do osmog razreda. Sportska nadmetanja obilježili su fer-plej, timski 

duh i velika želja za uspjehom. Tokom pauza između utakmica za učenike je bilo obezbijeđeno 

osvježenje u vidu vode, sokova i voća, što je dodatno doprinijelo ugodnoj atmosferi i uspješnoj 

organizaciji ovog značajnog školskog događaja. 

 

 

 

 



  

64 
 

JUN 

Proslava male mature učenika IV razreda 

 

Dana 10. juna 2026. godine učenici IV razreda, zajedno sa svojom učiteljicom Nevzetom 

Demirović, obilježili su završetak prvog ciklusa osnovnog obrazovanja i proslavili svoju malu 

maturu. 

Tim povodom učenici su prošetali kroz Delimeđe, obilježavajući na simboličan način kraj jednog 

važnog perioda svog školovanja. Nakon šetnje uslijedilo je druženje i mala proslava u njihovoj 

učionici, gdje su učenici, učiteljica i roditelji podijelili lijepe trenutke, prisjećajući se zajedničkih 

uspjeha, školskih aktivnosti i uspomena stečenih tokom protekle četiri godine. 

 

Slika 66. Proslava male mature u MOŠ ,,25.maj” Delimeđe 

U vedroj i svečanoj atmosferi učenici su obilježili završetak jednog značajnog poglavlja svog 

školovanja, spremni da od septembra zakorače u novi period obrazovanja i nove školske izazove.  

Dodjela knjiga najboljim učenicima po školskim mjestima 

Na kraju nastavne godine škola je, u znak priznanja za postignute rezultate, najboljim učenicima 

uručila knjige prilagođene njihovom uzrastu i interesovanjima. Među odabranim naslovima našla 

su se vrijedna djela domaće i svjetske književnosti, poput Velike tajne, Andersenovih bajki, 

Izabranih bajki braće Grim, Bajke o ribaru i ribici, Sa pašnjaka do naučenjaka, Gospođe 

ministarke, Blaga cara Radovana, Vode i Starca i mora. Ovi naslovi predstavljaju spoj bajkovite 

mašte, životne mudrosti, poučnih sadržaja i književnih vrijednosti koje mogu podstaći učenike na 

dalje čitanje, razvijanje ljubavi prema knjizi i sticanje novih znanja.  

 

Slika 67. Dodela nagrada najboljim učenicima u školskoj 2025/26 godini (MOŠ Delimeđe) 

Matična škola Delimeđe: 

Selimović Muhamed, I razred 

Mašović Ermin, II razred 

Hasanović Aisa, II razred 

Selimović Ahmed, III razred 

Sulić Sena, IV razred 

Hasanović Aisa, V razred 

Ukić Džejlana, VI razred 

Balić Seid, VII razred 

Tutić Zehra, VIII razred 

 

Izdvojeno odjeljenje Melaje: 

Balić Hana, I razred 

Zekić Džana, II razred 

Nuković Elma, II razred 

Trtovac Hana, III razred 

Muminović Ismail, IV razred 

Salihović Damir, V razred 

Suljović Amina, V razred 

Lomnica Rešad, VI razred 

Rušević Hanisa, VII razred 

Dukađinac Melida, VIII razred 

Slika 68. Dodela nagrada najboljim učenicima u školskoj 2025/26 godini (IO Melaje) 

 

Izdvojeno odjeljenje Koniče: 

Bajrović Halisa, V razred 

Hamidović Ajla, VI razred 

Zahitović Razija, VII razred 

Balić Emira, VIII razred 

Jusufović Ajlin, IV razred 

Slika 69. Dodela nagrada najboljim učenicima u školskoj 2025/26 godini (IO Koniče) 

Izdvojeno odjeljenje Baćica: 

Sadović Elmedin, I razred 

Salihović Esma, III razred 

Sadović Almir, III razred 

Slika  70. Dodela nagrada najboljim učenicima u školskoj 2025/26 godini (IO Baćica) 

Izdvojeno odjeljenje Gurdijelje: 

Hamidović Tarik, IV razred 

Tutić Mehmed, II razred 

 

Slika 71. Dodela nagrada najboljim učenicima u školskoj 2025/26 godini (IO Čarovina i 

Gurdijelje) 

Izdvojeno odjeljenje Dobri Dub: 

Sašanin Almir, II razred 

Sašanin Rejhan, III razred 

 

Izdvojeno odjeljenje Pružanj: 

Šačić Kanita, II razred 

Šačić Amina, IV razred 

 

 

Slika 72. Dodela nagrada najboljim učenicima u školskoj 2025/26 godini (IO Pružanj) 

 

Posebno priznanje za izuzetne rezultate tokom cjelokupnog osnovnog obrazovanja 

dodijeljeno je učenici Zehri Tutić, koja je proglašena učenicom generacije. 

Čestitamo svim nagrađenim učenicima i želimo im mnogo uspjeha u daljem školovanju, uz 

uvjerenje da će svojim radom, znanjem i odgovornim odnosom prema školskim obavezama 

nastaviti ostvarivati zapažene rezultate. 

 

Završni ispit učenika osmog razreda 

U skladu s kalendarom obrazovno-vaspitnog rada, završni ispit za učenike osmog razreda 

realizovan je 15, 16. i 17. juna 2026. godine. Jedinstveni spisak učenika za polaganje završnog 

ispita bio je istaknut na oglasnoj tabli škole i dostupan učenicima i njihovim roditeljima. 

Polaganje ispita organizovano je u matičnoj školi u Delimeđu. Učenici su prvog dana polagali 

test iz bosanskog jezika, drugog dana iz matematike, a trećeg dana test iz biologije. Svi ispiti 

počinjali su u 9.00 sati i trajali do 11.00 sati. 

Završni ispit protekao je u skladu s predviđenim procedurama i u organizovanim uslovima, uz 

poštovanje svih pravila propisanih za realizaciju ovog važnog segmenta završetka osnovnog 

obrazovanja. 

ZAKLJUČAK 

 

Tokom školske 2025/2026. godine realizovan je veliki broj nastavnih, vannastavnih, kulturnih, 

sportskih i humanitarnih aktivnosti koje svjedoče o bogatom, raznovrsnom i sadržajnom životu 

naše škole. Svaka od realizovanih aktivnosti predstavljala je priliku da učenici pokažu svoje 

znanje, kreativnost, talente i sposobnosti, ali i da razvijaju osjećaj odgovornosti, zajedništva, 

međusobnog poštovanja i solidarnosti. Posebnu vrijednost imale su aktivnosti koje su učenicima 

omogućile da stečena znanja primijene u praksi i da kroz druženje, saradnju i zajednički rad stiču 

iskustva koja će pamtiti i nakon završetka školske godine. 

U ovom Ljetopisu predstavljeni su najznačajniji događaji, uspjesi učenika i nastavnika, kao i 

aktivnosti koje su na različite načine obilježile proteklu školsku godinu. Zabilježeni su trenuci 

rada i učenja, takmičenja i sportskih susreta, kulturnih programa, obilježavanja značajnih 

datuma, humanitarnih akcija, druženja i drugih aktivnosti koje su doprinijele stvaranju pozitivne 

i podsticajne školske atmosfere. Svaki uspjeh, bilo da je ostvaren na takmičenju, kroz nastavni 

rad, sportske aktivnosti ili zajedničke projekte, predstavlja rezultat truda, zalaganja i podrške 

učenika, nastavnika i roditelja. 

Posebno mjesto u životu škole zauzima zajedništvo koje se gradilo tokom cijele školske godine. 

Učenici su, uz podršku svojih nastavnika, imali priliku da razvijaju različite vještine, otkrivaju i 

njeguju svoje talente, stiču nova znanja i grade prijateljstva. Nastavnici su svojim stručnim 

radom, posvećenošću i podrškom pružali učenicima podsticaj da budu aktivni, odgovorni i 

istrajni u ostvarivanju svojih ciljeva. Zajedničkim trudom stvarano je okruženje u kojem se 

njeguje znanje, kreativnost, međusobno uvažavanje i osjećaj pripadnosti školskoj zajednici. 

Školska 2025/2026. godina ostat će upamćena i po brojnim lijepim trenucima koji nisu uvijek 

mogli biti u potpunosti zabilježeni riječima. Osmijesi učenika, zajednički rad, sportska 

nadmetanja, kulturni nastupi, druženja, izleti, obilježavanja važnih datuma i mali svakodnevni 

uspjesi čine posebnu priču svake školske godine. Upravo ti trenuci, iako ponekad naizgled mali i 

jednostavni, predstavljaju najljepši dio školskog života i ostaju u sjećanju učenika i zaposlenih.  

Iako ovaj Ljetopis donosi pregled najvažnijih dešavanja, uspjeha i aktivnosti, ostalo je još mnogo 

fotografija, video-zapisa, učeničkih radova i drugih sadržaja koji zbog obima nisu mogli biti 

obuhvaćeni ovim izdanjem. Oni predstavljaju dodatno svjedočanstvo o radu i životu naše škole i 

dostupni su na zvaničnoj stranici škole https://25maj.edu.rs/ kao i na društvenim mrežama 

Facebook i Instagram, gdje se redovno objavljuju informacije o aktivnostima, događajima i 

uspjesima naših učenika i zaposlenih. 

Na kraju školske 2025/2026. godine možemo biti ponosni na sve što je ostvareno. Zahvaljujemo 

učenicima na njihovom trudu, kreativnosti, zalaganju i uspjesima, nastavnicima na predanom 

radu i podršci, roditeljima na saradnji i razumijevanju, kao i svim zaposlenima koji su svojim 

radom doprinijeli uspješnom odvijanju školskog života. Svima njima pripada dio zasluga za sve 

ono što je tokom ove školske godine ostvareno. 

Sa željom da iskustva i uspjesi iz protekle godine budu podsticaj za nove izazove, ideje i 

pobjede, završavamo ovaj Ljetopis uz nadu da će uspomene sačuvane na njegovim stranicama 

još dugo podsjećati na jednu lijepu, ispunjenu i uspješnu školsku godinu. Neka naredne godine 

donesu još više znanja, osmijeha, prijateljstva, zajedničkih aktivnosti i razloga za ponos, a naša 

škola nastavi biti mjesto u kojem se uči, raste, odgaja, druži i zajedno gradi bolja budućnost.  

 

U Delimeđu, septembar, 2026. godine 

 

Ljetopis uredila: 

Amina Latović, 

bibliotekarka 

OŠ „25. maj“ Delimeđe 

 


